
toapaij tjepeh ?" kata Kek-soen. „Owee pegang Ko Dian-hoei.“

„Di sini," kata Ek-tjong dan Soei-kian dengen berbareng.

„Do, djadi doewa ratoes.“

„Jang poenja diri lawan djepeh," kata Dian-hoei.

„Djadi lo gaitiang.“

Sigra kartoe ditoekar dengen jang baroe, dikotjok dan ampat orang itoe lantas moelahi mengadoeh oentoengnja.

Achirnja Dian-hoei jang dapet kamenangan.

„Sekarang sariboe sama owee,“ kata Kek-hoaij.

„Baek," djawab Dian-hoei. „Brapatah ko Keksoen maoe dapet bagian ?“

„Bertaro sama Kek-hoaij owee kaga toeroet.“

„Ja, dia soedara,“ kata lagi Dian-hoei. „Tapi soedalah biar owee lawan sendiri. Djadi ja, ko Kek-soen, eh salah: ko Kek-hoaij ?“

„Eh, eh, masa memaen?“

Laloe ampat pentopan itoe moelahi mengadoeh oentoeng kombali, dan djoega sakali ini adalah Dian-hoei jang dapet kamenangan.

„Ai, betoel dia moedjoer,“ kata Kek-hoaij dengen senjoem oeroeng. „Djangan ia ada bawa djimat dari Kalongan ini orang.“

„Lo, baroe djoega doewa kali. Mana boleh tentoe orang maen ? Samentar poelang kantong kosong boleh djadi djoega.“

